
–IKERNE ZARATE

A
tzerako kontaketa
hasi da. Sei egun
baino ez dira falta
Atlantikaldiaren
laugarren ekital-

dian murgiltzeko, eta Errente-
ria-Orereta musika eta kultur to-
pagune bihurtzeko hilaren
21etik 24ra bitartean. 70 ekitaldi
baino gehiagorekin dator Atlan-
tikaldia, kalitate goreneko musi-
ka eta kultur eskaintzarekin. 
Kartel buruak, etxeko Kukai

Dantza, Alpha Blondy Boli kos-
tako reggae taldea, eta Madrilgo
Amparanoia taldea izango dira.
Amparanoiak El coro de mi gente
azken diskoa aurkeztuko du. Ku-
kaik, berriz, hamabost urte bete-
ko ditu aurten, eta hori dela eta
herritarrei emanaldi berezia es-
kainiko die. Adiskideak ikuski-
zuna taularatuko du Kukai Dan-
tzak, eta haiekin batera izango
ditu urte hauetan guztietan
oholtza kide izan dituen artista
asko eta asko, besteak beste, Iña-
ki Salvador eta Oreka Tx. 
Aurreko hiru edizioetan

Atlantikaldiak lortu duen zabal-
pen bidea egiten jarraitu nahi
duela esan dute kultur topagune
eta musika jaialdiaren antola-
tzaileek, «orain arte egindako
ibilbidea baliatuta itsas topaleku
bilakatzeko». Kontzeptu hori bi
zutabetan oinarrituko dute: kul-
tur topagunea, eta musika jaial-
dia. Kultur topagune den alde-
tik, kulturen arteko elkartrukeak
ahalbidetuko ditu jaialdiak, he-
rriko zein kanpoko eragileen el-
karlana. Musika jaialdia ere izan-
go da, baina ez edonolakoa.
Atlantikaldian kanpotik etorri-
tako eta bertako artisten arteko
elkarlanetik sortutako kontzertu
berezi eta bakarrak eskainiko
dira, «beste inon errepikatuko ez
direnak».

Herritik, herritarrentzat
Herritarrei aipamen berezia
egin die Julen Mendoza alkate-
ak, «haiek gabe, Atlantikaldia ez

eta hizkuntzen arteko elkarbizi-
tza erraztea du helburu Atlanti-
kaldiak antolatzaileen esanetan,
«eragile ezberdinen arteko elka-
rrizketa eta elkarlana sustatzen
du, gure artean eta kultura ez-
berdinen artean». Horren harira,
Errenteria-Oreretan 80 kolekti-
bitate elkarrekin bizi direla na-
barmendu dute.
Hasierako filosofiari jarraitzen

dio erreferente bihurtu den jaial-
diak, herritarrek eta herritarren-
tzat egindako jaialdia izaten ja-
rraituko du Atlantikaldiak.

zen izango. Erokeria bat izan zen
hau hastea, eta hasi bagenuen
herriko eragile, talde eta norba-
nakoei esker izan zen. Errente-
riarrek ematen diote nortasuna
jaialdiari, eta beren parte hartzea
sustatu nahian, aurreko ekital-
dietan bezala, udalak herrita-
rren proposamenekin osatu eta
aberastu du aurtengo kultur pro-
gramazioa. Egitarauak diziplina,
publiko edota kultura aniztasu-
na islatuko ditu». 
Aniztasuna da jaialdiaren bes-

te arlo garrantzitsua. Kulturen

Aurreko edizioetan bezala,
itsasontzi erraldoia bilakatuko
da aurten ere Atlantikaldiaren
eskutik Errenteria-Orereta, «lau
eguneko kultur lehorreratze
erraldoia irudikatzeko. Errente-
ria kolorez eta doinuz beteko da,
garai bateko itsas portuetan be-
zala etorrera bakoitzarekin he-
rria goitik behera aldatuz».

Itsas topalekuak irudikatu
Hainbat gunek hartuko dituzte
emanaldiak eta jaialdiaren ingu-
ruan antolatu diren ekintzak, eta

gune horiek, itsas topalekuak
irudikatuko dituzte modu bere-
zian apainduta. Zumardian ko-
katuko den Herrixka familien-
tzako gunea izango da, bertan
izango da Atseden Irla ere; Herri-
ko plaza, jaialdiaren Plaza izan-
go da; Foru Plaza, Portu Azoka
bilakatuko dute; eta Xabier Olas-
koaga plazan eta Koldo Mitxele-
na ikastetxeko estalpean, Arti-
sau Kaia eta Teknologia Kaiak
kokatuko dituzte, hurrenez hu-
rren. Panier orubean, gazteei be-
girako Kale Kaia jarriko dute. Au-
rreko ekitaldietan bezala, Agirre
Lehendakariaren plazan koka-
tuko dute agertoki nagusia, Itsa-
sargi Nagusia, eta bertan arituko
dira Atlantikaldiaren aurtengo
izar nagusiak, kartelburuak: Ku-
kai Dantza, Alpha Blondy eta
Amparanoia.

Artistak elkarlanean
Jaialdiaren izaerari jarraiki, hiz-
kuntza, kultura eta jatorri ezber-
dinetako artistak, nazioartekoak
eta Euskal Herrikoak elkarlane-
an arituko dira kolaborazio eta
egonaldien bidez, Laura Landa
jaialdiaren zuzendariak azaldu
duenez: «Oholtzan elkarrekin
izango dira AEB, Irlanda, Ingala-
terra, eta Madrildik datorren
Track Dogs taldea, Xafol K eta
Sagari Ur klake taldeekin batera.
Amparanoia, Xabi Solano, Pini
eta Sorkunekin arituko da; eta
The ShougaShack Frantziako
taldeak Ghost Number & His
Tipsy Gypsies talde donostiarra-
rekin Niessen Kulturgunean
egingo duen egonaldiaren uzta
erakutsiko du».
Kultura barra-barra, maila go-

reneko musika, aniztasuna eta
beste inon errepikatuko ez diren
emanaldi eta ikuskizunak dira
Atlantikaldiaren osagai nagu-
siak. Antolatzaileek, horiekin
gozatzera gonbidatu dituzte he-
rritarrak zein beste lekutatik hel-
dutako bisitariak. Aurten ere,
Atlantikaldia, kultur lehorrera-
tze ahaztezina izango da.

Kukai Dantza, Alpha Blondy eta Amparanoia dira Atlantikaldiaren
kartelburuak. Horiekin batera, 70 ekitalditik gora dituen egitaraua
prestatu dute lau eguneko kultur lehorreratze itzela egiteko.

Atlantikaldia sekulakoa
izango da, berriz ere

Ghost Number &His Tipsy Gypsies taldeko David Pisabarro, Julen Mendoza eta Laura Landa. HITZA

–AINHOA MARIEZKURRENA
Zerk eusten du aurtengo Atlan-
tikaldia?
Iaz aniztasuna izan genuen ar-
datz eta horri tiraka jarraitu nahi
izan dugu. Garai bateko portue-
tan oinarrituz, Errenteria itsas
topalekua izatea nahi dugu. Ber-
tan ematen ziren kultur arteko
elkartruke gehienak. Itsasotik
zer etorriko zain ere portuan
egoten ziren. 
Nola topa daiteke bertan nor-
berarentzat lekua?
Mundura zabaltzea da helburua.
Iaz galdetu genuen; zergatik soi-
lik Atlantikoa? Itsasoa bat eta ba-
karra da. Herri eta kultura guz-
tiek dute lekua Atlantikaldian.
Are gehiago, Errenterian 80 bat
komunitate eta jatorri desberdi-
neko herritarrak daudela kon-
tuan hartzen badugu. 
Eta nola islatzen da filosofia
hori leku finko batean?
Gune bakoitzak portu txiki bat
irudikatuko du, elkartruke hori
sustatuko duena. Filosofia hori
izan da aurten.
Garrantzia berezia eman nahi

izan diegu guneei; estetikoki al-
datzeaz gain, aurreiritzirik gabe-
ko guneak sortu ditugu, denon-
tzako dago lekua. Ohiko tokiak
eraldatuta aurkituko ditu aurrez
horiek ezagutzen zituenak, gune
bereziak izango dira. Jarduera
motek ere definituko dute izaera
hori. 
Horrez gain, zein berritasun
ditu aurtengo egitarauak?
Panier gunean, adibidez, aurten
eskainiko dena guztiz berria
izango da. Gazteei zuzendutako
ekintza asko egongo dira: graffiti
lehiaketa, tattoo & henna, kaleko
kirolak (skate, parkour, slickli-
ne)... Zumardian Atseden Irla
kokatuko da baita ere. Jan eta
edateko aukera egongo da ber-
tan.
Nabarmendu nahiko zenukeen
zerbait?
Aurten nahiko berezia izango da
irailaren 21ean, lehenengo egu-
nean, egingo den olatu erral-
doia. Nahiz eta hasiera ekitaldia
arratsaldean izan, goizean
Errenteriako ikastetxe guztieta-
ko haurrek egingo dute. 1.500

haur inguru ibaira hurbildu eta
olatu erraldoi bat egingo dute.
Batetik Atlantikaldia datorrela
esango digun ekintza izango da
eta, bestetik, ur tanta bakoitza
berezia eta desberdina dela iru-
dikatuko dute. Aniztasun horrek
egiten baitu itsaso bakar bat.
Aniztasuna aberasgarria dela
esan nahi dugu horrekin.
Nork baliatzen ditu ideia hauek
guztiak?
Herri hau oso aberatsa da zentzu
horretan, anitza. Urte osoan ze-
har mugimendu handia dago.
Atlantikaldian ere, eragile asko-
ren ilusioa, lana eta parte har-
tzea nabarmenduko nuke. Egi-
taraua eragileen proposamene-
kin osatu da. 
Zer aurkituko du bertara hur-
biltzen denak?
Herri bat lanean eta gozatzen
ikusiko du, eta giro ederra. Adin
eta estilo ezberdinetako jendea-
rentzat 70 ekitaldi baino gehia-
goko egitaraua dago. Datorrenak
ziur izan dezala, bere gustuko
zerbait topatuko duela. Anizta-
suna bilatu nahi izan dugulako.

«Aurreiritzirik gabeko
guneak sortu ditugu;
denontzat dago lekua»

–URKO ETXEBESTE

A
tlandikaldiak
itxuraz alda-
tuko du Erren-
teria-Orereta.
Irudia baka-
rrik ez; herriko
plaza nagu-

siek izen berriak izango dituzte.
Itsasoko herria izango da, izenez
eta izatez.
Antolatzaileek hamar gune

erabiliko dituzte prestatuta di-
tuzten hamarnaka ekitaldiak ga-
ratzeko. Horiek egin daitezen,
beti, herritarren eta bisitarien
etorrera, parte hartzea, laguntza

ezinbestekoa izango da. Ez da
ikusle soilik egongo, subjektu
pasiborik ez. Denetan hondar
alea utz dezakete hala nahi du-
ten guztiek.
Gamon Zumardiak Herrixka

izena hartuko du —horren ba-
rruan Atseden Irla eta Aranzadi-
ren guneak izango dira, besteak
beste—; Panier ingurua, Kale-
kaia izango da; Koldo Mitxelena,
Teknologia Kaia; Foru plaza,
Portu Azoka; Xabier Olaskoaga
plaza, Artisau Kaia; Herriko Pla-
za, besterik gabe, Plaza, eta Agi-
rre Lehendakariaren plaza Itsa-
sargi Nagusi bihurtuko da: ber-

tan izango dira ekitaldi jende-
tsuenak, kontzertuak kasu.
Horiez gain, Oiartzun ibaia er-

digunean, eta haren magalean
dagoen Iztieta auzoari itsaso
usaina areagotuko diote (Hibai-
kak gunea izango du Ondartxon,
eta Diputazio plazan merkata-
rien feria egingo dute 23an). Iz-
tietan, egingo diote ere, 21ean le-
hen ongietorria itsasotik herrira
iritsiko den olatualdiari.

Denetik
Ondoko orrian dago Atlantikal-
diaren ekitaldi zehatzen zerren-
da. Baina horiez gain, izango

dira izaera iraunkorragoa, hain-
bat egunetan errepikatuko dire-
nak.
Horien artean, Herrixkan (Ga-

mon Zumardian), astroen argaz-
ki erakusketa izango da jarrita,
itsasoko gizon eta emakumeek
euren bidea ulertzeko eta jarrai-
tzeko beharrezkoak zituzten ga-
koak emango dituena. Gastro-
nomia jarduerak ere egongo dira
—Pintxoen Ibilbidea egingo
dute herriko hainbat taberneta-
tik 22an eta 24an—, baita herrira
bisita gidatuak ere (egunero, He-
rriko Plazatik). 
Ontzi maketak erakusleihoe-

tan, Oarsoaldeko museoen gu-
nea Herrixkan, Jantzien Zentro-
an (Kapitain Etxean) errenteriar
ezagunen jantziekin erakusketa,
zumezko itsasargiaren eraikun-
tza 22 eta 23aren artean Artisau
Kaian... Galdu Atlantikaldian,
lasai.

uetxebeste@hitza.eus

Plazek, tokiek, izen berria izango dute Atlantikaldian. Horietan hamarnaka ekitaldi iraunkor eta
puntual egingo dituzte horietan. Herrian galtzeko aukera asko daude. Topa dezala bakoitzak bere tokia.

Galdu, berriz ere topatzeko

Itsasargi Nagusia Plaza Herrixka 

Teknologia Kaia Artisau Kaia Portu Azoka

Atlantikaldiari
buruzko informazio
zehatzagoa izateko,
joan hona:

 
atlantikaldia.errenteria.eus

T A B E R N A

Gamon Zumardia . 943 516 392 . ERRENTERIA
PINTXOAK - RAZIOAK - OGITARTEKOAK

Kalekaia Oiartzun 

Egitaraua

HILAK 21, OSTEGUNA
11:00.Haurren olatua, Iztietan. 
17:00.Albaolako ontziak, Oiar-
tzun ibaian gora.
17:00.Zirku tailerra, Herrixkan.
17:00.Familientzako jokoak,
Herrixkan.
18:00.Aranzadiko Eduardo Zu-
bia eta Virginia Garciaren hitzal-
dia, Herrixkan.
19:00. Irekiera ekitaldia, Herrix-
kan.
20:00.Kukai Dantzaren saioa,
Itsasargi Nagusian.
22:00.Nola dokumentala, Pla-
zan.

HILAK 22, OSTIRALA
10:00-20:00.Life Lemak erakus-
keta, Herrixkan.
17:00. Itsas animalien gaineko
haurrentzat tailerra, Herrixkan.
17:00.Paddle Surf erakustaldia,
Ondartxotik.
17:00.Munduko Aurpegiak
haurrentzako tailerra, Herrix-
kan. 
17:00.Gerardo Albela eta Maggi
Tomkinsen kontzertua, Plazan.
18:00.Orereta Ikastolako ikasle-
en buruhandien kalejira, Atse-
den Irlatik (Herrixkan dago).
18:00.Miren Egañaren hitzaldia,
marinelen gainekoa, Herrixkan.
18:30.Bellon Maceiras eta Erein-
tza Dantza Taldearen ikuskizu-
na, Plazan.
19:00.Dantza polinesiarrak, He-
rrixkan.
19:00.Erdi Aroko Euskal Pilo-
tuen gaineko hitzaldia, Torre-
kuan.
19:15.Gipuzkoa ekialdeko txis-
tularien kalebuelta, Atseden Ir-
latik (Herrixkan dago).
19:45. Itsasargien instalazio ar-
giduna egingo dute Kalekaian.
20:00.The ShougaShack eta
Ghost Number & His Tipsy Gyp-
sies taldeen kontzertua, Itsasar-
gi Nagusian.
21:30.Salin Orkestra, chaabi,

charki, raï, amazigh eta berbere
doinuekin, Plazan.
22:30.Alpha Blondy & The Solar
System taldearen kontzertua,
Itsasargi Nagusian.
00:00.DJ Makala, Herrixkan.

HILAK 23, LARUNBATA
10:00-14:00 eta 16:00-20:00.
Teknologia topagunea Teknolo-
gia Kaian. 
10:00-20:00.Azoken Azoka,
Portu Azokan.
11:00.Zeinuen hizkuntzan, Azo-
ken Azokara bisita.
11:00.Errenteriako itsas ipuinen
kontakizuna, Herrixkan.
11:00-17:00.Herriko elkartee-
tan, hainbat herrialdetako ja-
kiak prestatuko dituzte.
11:00.Amparanoiako Amparo
Sanchezekin solasaldia, Plazan.
11:00.Graffiti mural kolektiboa,
Kalekaian.
11:00-14:00 eta 17:00-20:00.Ta-
ttoo eta henna tailerrak, Kale-
kaian.
11:00.Hip hop tailerra, Kale-
kaian.
11:00-14:00 eta 17:00-20:00.Ka-
leko kirolak Kalekaian.
12:00.Oihalak erabiliz, haur ga-
rraio tailerra Herrixkan.
12:00.Eguzkia ezagutzeko ekin-
tza, Herrixkan.
12:30.Son Candelaren kontzer-
tua, Plazan.
12:30.Merkatarien feria, Iztie-
tan.
13:00.Galiziako Reguefeirak eta
bertsoak, Kalekaian.
14:30.Piknik musikatua, Unax
Noguera musikariarekin, He-
rrixkan. Bazkaria norberak era-
man behar du. Postrea badago.
17:00.Txokolatea Errenterian

hitzaldia, Herrixkan, Aramendia
Etxearen eskutik.
17:00.Paddle Surf saioa, Ondar-
txotik.
17:00.Jam sesioa Aneguria eta
Gorka Suaiarekin, Kalekaian.
17:30-18:30 eta 19:00-20:00.An-
dra Mari Abesbatzaren kontzer-
tu berezia, Maria Madalena Ba-
silikan, Aire bat entzun nuen.
17:00.Osian Morris & Nicolas
Davalen kontzertua, Plazan.
17:30.Redondelako marinelen
pasarteekin dantza ikuskizuna,
Artisau Kaian.
18:00.Euskal dantzak, Herrix-
kan.
19:00.Judit Neddermanen kon-
tzertua, Plazan.
20:00.Track Dogs, Xafol-K kla-
ke taldea, eta Sagari Ur, Itsasargi
Nagusian.
21:30.Revolutionary Brothers,
Kalekaian.
22:30.Amparanoiaren kontzer-
tua, Itsasargi Nagusian.
00:00.DJ Txankleta, Herrixkan.

HILAK 24, IGANDEA
10:00. San Markoko gotorlekua
ezagutzeko aukera, bertako
aparkalekutik hasita.
10:00. Albaolako ontziei agurra,
Kalekaian.
10:30. Historiaurrean sua nola
pizten zuten ezagutzeko taile-
rra, Herrixkan.
11:00. Ipuin musikatuak eta fil-
meetako abestiak, Landarbaso
Abesbatzarekin, Herrixkan.
12:00. EMKEren eskutik, euskal
eta senegaldar doinuekin kon-
tzertua, Plazan.
13:00. Itxiera ekitaldia, Euskor-
leans & Lindy Hop-ek musika-
tua.

ERIK GARTZIA
Atlantikaldia erroak botatzen ari
den jaialdia da. 2014tik, herriko
eragileak Atlantikaldiarekin
irauli dira. Tartean da Errenko-
alde, herriko merkatari eta osta-
larien elkartea. Aurten ere jaial-
diarekin bat egin dute, eta hain-
bat ekitaldi prestatu dituzte
jarduerek irauten duten egun
horietarako.
Festa bere horretan hasi baino

lehen, komertzio batzuek beren
erakusleihoak dotoretuko dituz-
te. Trintxerpetik etorriko dira
itsasoarekin lotutako apaindu-
rak. Bertako Zaharren Biltokiak
galeoien, arrantza ontzien eta
beste hainbat itsasontzien erre-
plikak utziko dizkie honako den-
dei: Telesol, Multiopticas, Osina,
Xenpelar kristaldegia, Kalima,
Maitexa, Alazne bitxidenda,
Lina, Ubemi eta Maria Carmen
loredenda. 
Horrez gain, ostegunetik la-

runbatera, herriko dendek beren
produktuak kalean jarriko dituz-
te. Batzuek stock-a egiteko pro-
bestuko dute.

Gastronomia eta musika
Errenkoalden bilduta dauden
merkatari eta ostalarien ekinal-
dia, baina, ez da euren lokaletan
geratuko. Larunbat eguerdian,
12:00etatik 14:00etara, hegaluze
pintxoak eta sagardoa banatuko
dituzte Iztietako Diputazio pla-

zan. Aurreko egunetan, merka-
tariek pintxoentzako txartelak
zozkatuko dituzte euren bezero-
en artean, baita beste hainbat
sari ere. Iztietan sortuko den gi-
roa profitatuz, Errenkoaldeko
merkatariek azoka bat antolatu
dute. Zenbait merkatarik, nola-
bait, haraino eramango dute be-
ren denda. 
Ez da larunbat eguerdirako

antolatu duten ekitaldi bakarra
izango. Rockalean musika talde
ibiltaria kalerik kale ibiliko da,
eta beren kalejirari ginga Diputa-
zio plazan jarriko diote. 13:30 in-
guruan iritsiko dira Iztieta auzo-
ra. 
Bestalde, Ostari elkarteko ta-

bernariek aurten ere pintxo be-
reziak prestatuko dituzte, ostira-
letik igandera bitartean. Bakoi-
tzak bere estiloko pintxoak egin-
go ditu, baina ezaugarri berbera
izango dute taberna guztietako-
ek: itsasotik ateratako produk-
tuak izango dira mokaduen oi-
narria. Taberna hauetan eskura-
garri izango dira pintxo horiek:
Arkaitza, Kerala, Xera, Benito,
Sindikato, Zuzen, Manuel, Tou-
ring, De Cyne Reyna, Gamon 14,
Ur eta Limerick.
Horrez gain, hiru jatetxek

Atlantikaldia izeneko menua
eskainiko dute. Oarso sagardote-
gia, Gaztelu Ostatua eta Gamon
14 jatetxea izango dira horiek.

Merkatari eta ostalariek
ere harrapatuko dute
Atlantikaldiaren olatua
Errenkoalde elkartea jaialdiko parte aktibo izango da; hainbat
ekitaldi antolatu dituzte .Denda eta tabernetan ez ezik, plaza eta
kaleetan ere nabarituko da merkatari eta ostalarien presentzia

Rockalean taldeak girotuko du Iztietako azoka. HITZA

Jantzien Zentroan,
bisitarien zain
Atlantikaldia dela eta, erakusketa berezia antolatu dute Jantziaren
Zentroan. Eskualdeko pertsonaia ezagunen arropak erakusgai jarri
dituzte. Zehazki, Martin Uranzu itsasgizonaren eta Maria Lezo Inga-
laterrako erreginaren zerbitzariarenaren trajeen erreplikak ikus
daitezke. XVI. mendean bizi izan ziren errenteriarrak dira. Horrez
gain, Pasai Donibaneko batelerenekin ere goza daiteke. IKERNE ZARATE

Irudia 

E. GARTZIA
Adin guztietako herritarrei zu-
zendutako ekitaldiak antolatzen
dituzte Atlantikaldian. Hala ere,
haur eta gazteei egitarau eta es-
pazioak utziko dizkiete aurtengo
ekitaldian.  
Panierreko orubea gazteen to-

palekua izango da; Kale Kaia ize-
na jarri diote. Keinu berezia egin
nahi diete gazteei, Atlantikal-
dian tokia badutela erakusteko.
Grafitti tailerra, henna eta tattoo
erakustaldia, skatea, parkour-a,
slackline, DJak, sound systemak
eta abar antolatu dituzte.

Haurrek —eta beren fami-
liek— edukiko dute beren txoko
propioa. Aurten ere, Gamon Zu-
mardian jarriko dute gune hori,
Herrixka izenekoa.
Ekitaldiak egunero egingo di-

tuzte bertan. Atlantikaldiaren
hasiera ofizialaren aurretik, Ba-
dator olatuaegingo dute herriko
ikastetxeetako ikasleek, Iztietan.
Hortik aurrera, ekintza gehiago:
5 ateen bila jolasa, zirku tailerra,
herriko ludotekek antolatutako
jolasak, ipuin kontaketak, eta
beste hainbat gauzetan parte
hartzeko aukera izango da.

Haur eta gazteentzako
espazio eta une
propioak izango dira



–IMANOL SAIZ
Errenteria-Orereta
Hilaren 24an, larunbata, Azoken
Azoka Errenteria-Oreretako
Foru plazara iritsiko da. Bertan,
munduko txoko guztietako ja-
kiak dastatzeko aukera izango
da, baita erosteko ere. 

Orain arteko Atlantikaldietan
gertuko eta nazioarteko arti-
sauak presente izan diren arren,
denak azoka bakar batean ikus-
tea berritasuna da. Herriko ko-
lektibo guztien arteko elkarbizi-
tza erakusteko, aurten, Azoken
Azoka deitu diote feriari. Azoka
horretan, artisauak eta beste he-
rrialdeetako produktugileak el-
kartuko dituzte.

10:00etan zabalduko dute
azoka berezia. Atlantikaldiko te-
matika ere presente izango da
bertan, eta itsasoarekin lotura
duten apaingarriekin.

Bisita gidatu berezia
Aurtengo azoken azokak, berri-
tasun bezala, bisita gidatu berezi
bat eskainiko du. Zaporeak eta
usainak nagusi diren azokarako,

gor-mutuentzako esperientzia
berria prestatu dute antolatzai-
leek. Partaideek, zeinu hizkun-
tzaren bitartez, postuetako pro-
duktuak ukitu, dastatu eta
usaintzeko aukera izango dute.
Izan ere, izaera anitzekoa da
Atlantikaldia, eta gor-mutuek
ere jaialdiaz gozatzeko aukera

Bertako eta munduko
produktuak azoka berean 
Hilaren 24an, Foru plazan, Azoken Azoka egingo dute .Artisauak
eta munduko zaporeak bilduko dituzte bertan .10:00etatik
20:00ak bitarte, lehen mailako produktuak salgai jarriko dituzte

Mila kolore eta zapore elkartuko dituzte azokan. HITZA

–IMANOL SAIZ
Errenteria-Orereta
Atlantikaldia iruditan hartzeko
proposamena bota dute antola-
tzaileek aurtengorako. Ikus-en-
tzunezko produktuak sortzea
gustuko duten errenteriarrek eta
bisitariek, badute zer egin dato-
rren astean, bi eguneko bideo
lehiaketa antolatu dute, hilaren
22tik 24ra hain zuzen ere. Ozzi-
nema elkartearekin elkarlanean
antolatu dute. 

Parte hartzaileek, guztira, 48
orduko epea izango dute proze-
dura guztia egiteko. Ostegune-
an, hilak 22, emango diote hasie-
ra bideo lehiaketari. Atlantikal-
diarekin zerikusia duten irudiak
hartu beharko dituzte partaide-
ek. Larunbatera bitarte, hilak 24,

grabatutakoa editatu eta aurkez-
teko tartea izango dute parte
hartzaileek. 

Baldintzak
Lehiaketan parte hartu ahal iza-
teko hainbat baldintza bete be-
harko dituzte parte hartzaileek.
Ostegunean, 09:00etan, partai-
deei elementu bat emango zaie.
Elementu hori bai ala bai bideo-
an atera beharko dute, ildo na-

gusi bezala. Bideoak, gehienez,
bost minutuko iraupena izan be-
harko du eta formatua eta euska-
rria libreak izango dira (Vimeo
plataformara igo beharko dute).

Lehen hiru sailkatuek sari
bana jasoko dute eta euren lanak
larunbatean proiektatuko dituz-
te. Bideo espres lehiaketan izena
emateko atlantikaldia.errente-
ria.euswebgunera joan behar
dute interesdunek.

48 ordutan bideo bat grabatu,
editatu eta aurkezteko gai zara?

izango dute. Aniztasun hori gus-
tuen eta usainen bidez bere egin-
go dute, munduko usainekin.

Guztira, hamabost postu ingu-
ru ipiniko dituzte Foru plaza
osoan zehar. Horietatik, bost
usain eta zaporeen gainekoak
izango dira. 

isaiz@hitza.eus

OARSO BIDASOKO HITZA
Ostirala, 2017ko irailaren 15a



Kepa Junkera eta Sorginak, iaz emandako kontzertuan.AINHOA MARIEZKURRENA

Txalupen igoera Atlantikaldiaren ikurretako bat bilakatu da. Irudian, 2015 urtekoa.OLATZ MITXELENA

Varttina hirukote finlandiarra, 2015eko ekitaldiko kontzertuan.HITZA

OSTIRALA, 2017KO IRAILAREN 15A ATLANTIKALDIA JAIALDIAREN GEHIGARRIA

–ASIER PEREZ-KARKAMO

L
au urte beteko ditu aur-
ten Atlantikaldia kultur
topagune eta musika
jaialdiak. 2014an anto-

latu zuten lehen aldiz, eta hiru
urtean asko handitu da —aurten
70 ekitalditik gora antolatu di-
tuzte—, baina izaerak berdina
izaten jarraitzen du. Errenteria
itsasoari begira eta mundua
Errenteriara begira jartzea, hori
da jardunaldien xedea. 
Lehen ekitalditik bertatik

Errenteriako Udalak oso argi
zuen Atlantikaldia zergatik eta
zertarako antolatu. Garai jakin
bat irudikatzeko azoka baino
gehiago, herria garai batean izan
zena aldarrikatu, eta mendeetan
zehar Atlantikoko beste herrie-
kin izandako eta denboraren po-
derioz hautsitako harremanak
atzera itzultzea nahi du Atlanti-
kaldiak, eta horretarako tresna
nagusi bat erabili du: musika. 
Musika izan da orain arte egin

diren lau ekitaldietako zutaberik
ikusgarriena, eta taldeak aukera-
tzerako orduan, maila musika-
laz gain, haien jatorria kontuan
izan da. Carla Pires (Portugal),
De temps Antan (Quebec), Cel-
tas Cortos (Gaztela Leon), The
Bonny Men (Irlanda), Gnawa
diffusion (Boli Kosta), Varttina
(Finlandia), La Gallera Social
(Venezuela), Goran Bregovic

(Bosnia), Chambao (Andalu-
zia)... eta beste hainbat sar dai-
tezke zerrendan. Herriak hurbil-
tzeko balio izan du Atlantikaldi-
ko musika programazioak,
baina baita dibertitzeko ere. 
Baina Atlantikaldiaren zati

txiki bat baino ez da musika; era-
kargarriena agian bai, jende asko
biltzen baitu, baina ez da baka-
rra, ezta gutxiago ere. Urtero lau
egunez, askotariko jarduerak
hartu izan ditu Errenteriak jaial-
dian zehar: erakusketak, taile-
rrak, artisautza azokak, garai ba-
teko ofizioen eta jardueren era-
kustaldiak, itsasontzien
bilguneak, hitzaldiak... Eta hala
izaten jarraituko du, etorriko di-
renetan ere.

Garai batean Errenteriak munduarekin eta
munduak Errenteriarekin zuen harremana piztu
nahi du Atlantikaldiak. Hiru urtean, hamaika
herrialdetako musikariak ekarri ditu jaialdiak. 

                 
                   

Zapi musulmandarra jartzen ikasteko tailerra, iazko ekitaldian.HITZA


